
SARRIA

Gerediaga Elkartea / T. Angoitia 43° 11’ 33”		   2° 36’ 14”

“... la casería rústica titulada  de 
Ubilla azpicoa…radicante en la 
Cofradía o barriada de Sarria…. 
componiéndose la caseria de 
piso llano, con zaguan, cocina 
con dos cuartos, cuadras y leñe-
ra, y de piso principal con tres 
cuartos desban y pajar sobre la 
cuadra, y horno de cocer pan…”
DJE, 1/83 or. (1863)

Baserri honen gaineko lehen aipu dokumenta-
la 1605. urtean aurkitzen dugu: Ubilla (1605, 
BAHP, A835/32.). Gerora, Bizkaiko su-errolde-
tan Ubilla (1704) eta Ubilla Aspicoa (1796) aurki-
tzen ditugu. Kontuan izanda baserri bi zeudela, 
-azpikoa eta -ganekoa erabiltzen dira biak bereiz-
teko: Ubilla azpicoa (1826, BAHP, A297/15) 
eta Ubillaganecoa (1897, DJE, 7/ 11. or.). Beste 
dokumentu batzuetan, 1859ko izendegia kasu, 
Ubillas (1859, BUA) era dokumentatuta dugu. 
Mendeetan zehar aldaketa gutxi jasan duen 
izena da honako hau, eta lehen aipatutakoaz 
aparte, b edo v erabiltzea da aldaketa bakarra: 
Ubilla (1825, PE/1825) edo Uvilla (1905, BUA, 
40). Auzotarren artean Ubílle da forma erabilia.

XVIII. mendeko baserria, sarrerako arkuko 
datak argi uzten duen moduan. Garaiko etxea 
da, bi solairuduna eta ganbaraduna. Bi isurki-
tako teilatua dauka, harlangaitzez eraiki zen, 
eta harlandua erabili zuten ohiko lekuetan, 
hau da, kantaletan, baoetan eta sarrerako arku 
ederrean. Horren giltzarrian honela jartzen du 
zizelkatuta: “AÑO 1777”.

toponimia
Leku bat baino gehiagotan dugu izen hau Euskal Herrian eta ulergarria da egoera hori esangura ikusita. Toponimo ho-
nen osagaiak ur eta bil dira, hau da “erreken elkargunea”.

Ubilla		  etxebizitza
Aldaerak:  Ubillazpikoa
Ahozkoa:  Ubílle


